
Aksharadhamadhipatilakshanavarnanam

అక్షరధామాధిపతిలక్షణవర్ణనమ్

పూర్వం త్వసాధారణలక్షణం యచ్ఛ్రీస్వామినారాయణదివ్యమూర్తేః ।
పూర్వావతారాన్ సకలాన్ స్వమూర్తీ సన్దర్శయేదుక్తమిదం  హి లక్ష్మ ॥ ౧॥
వైకుణ్ఠలోకాదిషు   దివ్యమూర్తీ దివ్యేఽద్భుతైశ్వర్యసుఖే  చ తాసు ।
స్వకీయరూపే శతశో మనుష్యాన్ సన్దర్శయేచ్చిహ్నమిదం  ద్వితీయమ్ ॥౨॥
సాధారణానపి తం సమాధిం యః కారయిత్వా మనసః ప్రవృత్తిమ్   ।
సంరోధయేత్ స్వాత్మని తత్తృతీయం లక్ష్మోదితం బ్రహ్మపురాధిపస్య  ॥ ౩॥
అన్యావతారైః  శ్రితమానవానాం  శ్రేయస్కృతం  వృత్తినిరోధనం వా ।
సన్దర్శయేత్తద్వయమేవ  భక్తద్వారా హి తుర్యం ప్రభులక్షణం  తత్ ॥ ౪॥
ధాక్షరే స్వే బహుప్రకాశే  ముక్తవ్రజైః   స్నేహభరేణ సేవ్యామ్ ।
సింహాసనస్థాం  రుచిరాం స్వమూర్తిం సన్దర్శయేద్ యాదృశతాదృశాన్నృన్ ॥ ౫॥
తత్పఞ్చమం లక్షణమత్ర ధార్మేః
అథోచ్యతే చిహ్నమిదం హి షష్ఠమ్  ।
పూర్వాగమే జ్ఞానవిరాగభక్తిధర్మాదికం  యోగపథశ్చ సాఙ్ఖ్యమ్  ।
కుర్యాద్ధ తద్వర్ణనమాత్మయోగాత్  స్వైః  కారయేత్తత్ర చమత్కృతిశ్చ ।
పూర్వాగమార్థాదపి  సౌష్ఠవార్థః   ప్రాదుర్భవేచ్ఛాన్తికరః  సుధేవ ॥౬॥
స్వాలోకమాత్రేణ  సహస్రజీవవృత్తేస్తు  నైసర్గికరోధనం   స్యాత్ ।
స్వస్మిన్ యథా చుమ్బకమేతి లోహం తత్ సప్తమం చిహ్నమ్ ॥ ౭॥
అథాష్టమం  చ ।
కస్యాపి నుః స్వాశ్రయమాత్రతోఽపి   మహాశివం స్యాద్ధి తదన్తకాలే ।
తమక్షరం నేతుమియాత్ స్వకీయైర్ముక్తైర్విమానైః    సహితః స ధార్మిః ॥౮॥
నిజే నిదేశే శతశో మనుష్యాన్ జ్ఞానే  తథా త్యాగయుతే స్వధర్మే ।
సంస్థాపయేద్  ఘోరకలౌయుగేఽస్మిన్ ప్రోక్తం   ప్రభోస్తన్నవమం  హి లక్ష్మ ॥౯॥
జనాః స్వసమ్బన్ధగవస్త్రపుష్పస్పర్శేక్షణాభ్యాం   సమియుః సమాధిమ్ ।

పశ్యేయురైశ్యం  హరిమత్ర ధామ వినాపియోగం దశమం చ లక్ష్మ ॥ ౧౦॥
దేశాన్తరే కశ్చన ధార్మిమూర్తేర్వార్తా ప్రకుర్యాత్  పురతో నృణాన్తమ్ ।
శ్రుత్వా  జనాస్తేజసి లోకయేయురేకాదశం చిహ్నమిదం హరేశ్చ ॥ ౧౧॥
ప్రధానజీవేశ్వరకాలమాయాముక్తాక్షరాణాం  పురుషోత్తమస్య ।
పృథక్ పృథగ్ లక్షణమేవ కుర్యాత్ స్వయం స్వభక్తైరపి  కారయేద్వా ॥ ౧౨॥
సైశ్వర్యరూపాణి  పునశ్చ తేషాం ప్రదర్శయేద్వా  బహుశో జనాంశ్చ ।
సర్వోత్తమస్వాక్షరధామభాజశ్చిహ్నం పరం ద్వాదశముక్తమేతత్ ॥ ౧౩॥
సన్దర్శయేత్  పూర్వనిజావతారాఁల్లీనాన్  స్వమూర్తీ శతశో మనుష్యాన్ ।
నో న తేషు స్వయమద్భుతం తత్ త్రయోదశం  ధర్మసుతస్య లక్ష్మ ॥ ౧౪॥
ఇతి శ్రీఅక్షరధామాధిపతిలక్షణవర్ణనం   సమ్పూర్ణమ్  ।

